
ЮРТИМИЗНИНГ ШАҲАР-ҚИШЛОҚЛАРИДА АВТОТУРАРГОҲЛАР ТАШКИЛ 
ЭТИШНИНГ ДОЛЗАРБ МАСАЛАЛАРИ 

Рабиев Ғ.Б. 

 Бухоро давлат техника университети. 
Аннотатсия. Мақолага автотураргоҳлар ташкил этиш муаммолари, ер ости ва қаватли 

автотураргоҳлар қуриш, улар учун ер майдони тақчиллиги масалари баён этилган. 

  Калит сўзлар: автотураргоҳлар, ер ости ва қаватли автотураргоҳлар, жамоат ва тураржой 

бинолари атрофида автотураргоҳлар.    

 

АКТУАЛЬНЫЕ ВОПРОСЫ ОРГАНИЗАЦИИ ПАРКОВОК В ГОРОДСКИХ И 
СЕЛЬСКИХ РЕГИОНАХ НАШЕЙ СТРАНЫ 

Рабиев Г.Б.  
Бухарский государственный технический университет. 

Аннотация. Проблемы организации паркингов, строительство подземных и этажных паркингов, 
вопросы дефицита земельного пространства для них. 

Ключевые слова: автостоянки- паркинги, подземные и этажные паркинги, паркинги вокруг 
общественных и жилых зданий. 

 

CURRENT ISSUES OF ORGANIZATION OF PARKING LOTS IN URBAN AND 

VILLAGE REGIONS OF OUR COUNTRY. 

Rabiev G.B. 

Bukhara state technical university. 
Abstract. Problems of organization of parking lots, construction of underground and storey parking lots, issues 

of shortage of land space for them.  

Keywords: parking lots, underground and storey parking lots, parking lots around public and residential 

buildings. 

Охирги йилларда, республикамизда шаҳарсозлик-урбанизация жадал ривожланаётган 
бир пайтда, халқимизнинг турмуш шароити яхшиланганлиги муносабати билан оилаларнинг 
енгил автомобиль сотиб олишга эҳтиёжи ортганлиги ва ҳозирги кунларда автотранспорт 
воситаларининг сони бундан 15-20 йил аввалги кўрсатгичдан кескин фарқ қилиб, статистик 
маълумотларга кўра халқнинг 55-60 фоизидан ортиғи енгил автомобилга эга эканлиги, бу 
ижобий натижа бўлганлиги, аммо бу масала шаҳарлар ва туман марказлари ҳудудларида  
янги автотураргоҳларни  ташкил этиш-қуриш заруратини келтириб чиқарди. 

Ушбу масала яқин вақтларда ечилиши лозим бўлган жуда муҳим масала бўлиб, унга 
жиддий ёндашилмаса, бир қатор муаммолар келтириб чиқариш эҳтимоли кўпдир. Ҳозирги 
кунда автотураргоҳлар муаммоси шаҳар ва туманлар бозорлари атрофларида мавжуд бўлиб, 
катта жамоат ва давлат идоралари, ОТМлар, спорт ва маданият объектлари атрофида ҳам 
долзарб бўлиб турибди [5]. 

Ўзбекистон Республикасининг Қурилиш Вазирлиги томонидан тасдиқланган 
“Шаҳарсозлик. Шаҳарлар ва қишлоқ аҳоли пунктлари ҳудудларини ривожлантириш ва 
қуришни режалаштириш”. ҚМҚ 2.07.03 (қурилиш меъёрлари ва қоидалари) да  қуйидагилар 
кўзда тутилган: 

- 179-банд. Фуқароларга тегишли 100 % автомобилларни доимий сақлаш жойларини 
уларнинг эгалари  яшаш жойидан кўпи билан 800 м. масофада кўзда тутиш лозим, қайта 
қуриш жойлари ва шаҳарларнинг тарихий зоналарида бу масофа 1500 м гача оширилиши 
мумкин. Ногиронларга қарашли транспорт воситаларини сақлаш учун бокс туридаги 
гаражлар ногирон яшаш жойидан кўпи билан 200 м. пиёда етиш масофасида кўзда тутилиши 
керак.  

- 180-банд. Сақлашни ташкил этиш учун қурилишнинг биринчи навбати учун кутилган 
автомобиллар сонини очиқ тўхташ жойларида жойлаштириш учун зарур бўлган ҳудудни 
ажратиш керак. Ҳисоб муддати ва ундан кейинги даврда ажратилган ҳудудда ҳисоб 
муддатига кутиладиган автомобиллар сонини жойлаштириш учун етарли бўлган сиғимдаги 
ер ости ва кўп қаватли гаражлар кўзда тутилади [3]. 

      Ушбу ҚМҚ тасдиқланган вақтда (2003 йил) корхона ва ташкилотлар атрофидаги 
автотураргоҳларда шу корхона ва ташкилотларда ишловчиларнинг энг кўпи билан 15% 
фоизининг автомашинасини жойлаштиришни кўзда тутилган эди. Ҳозирги кунда эса 
автомобилга эга бўлган ходимларнинг фоизини 55-60 % дан ортиқ деб ҳисоблаш тўғри 
бўлади (бу рақамлар янада ортиши кутилмоқда), аммо мавжуд автотураргоҳларнинг 
майдонини ҳозирги кунда кенгайтиришнинг  имкони йўқ, чунки шаҳар ва қишлоқлар асосан 
шаклланиб бўлган.  

Агар автотураргох ташкил этиш учун ҳар бир енгил автомашинага, нормага аосан 20-25 

м2 ер майдони ажратилиши лозим бўлса ва 1 гектар ер майдонига ўртача 400та  енгил 
автомашина сиғишини хисобга олсак, шаҳар ва туман марказида ҳозирги кунда 1гектар 
(10 000м2) бўш ер майдони топиш ва ажратиш имконияти жуда паст. Демак, ушбу масалани 
ечиш учун ривожланган давлатлар тажрибасидан келиб чиқиб, бизда ҳам ер ости (қаерда 
имкон бўлса) ёки ер устида эса қаватли (3-4 қават) автотураргоҳларни  қуриш керак деб 
хисоблайман [2]. 

Ундан ташқари: 181-банд. Енгил автомобиллар гараж ва автотўхташ жойлари ер 
участкаларининг майдонларини уларнинг қаватлилигига боғлиқ ҳолда бир машина-жой учун 
м2 да олиш керак: 
• гаражлар учун: 1-қаватли           - 30 

• 2-қаватли        - 20 

• 3-қаватли         - 14 

• 4-қаватли        - 12 

• 5-қаватли        - 10 

• ер усти тўхташ жойлари учун    - 25 

• кўчатзорларни ҳисобга олган ҳолда ер усти тўхташ жойлари учун – 35 [3]. 

Мазкур талаблардан кўриниб турибдики, қаватлар ҳисобига автотураргоҳлар сиғими  3-

4 баравар кўпайтирилади, бу нарсанинг иқтисодий самараси ҳам анча яхшиланади. Бундай 
автотураргоҳларни  пандусли ва лифтли вариантлари мавжуд бўлиб, қайси вариантдан 
фойдаланиш масаласи ушбу бино-иншоот буюртмачисининг  моддий шароитидан ва объект 
жойлашган ҳудуднинг релъефи, тупроқ-асос талабларидан келиб чиқиб белгиланади.    

Қуйида  автотураргоҳларни қуриш вариантлари таклифи келтирилган: 
 

 
1-расм. Автотураргоҳнинг ер устидаги қаватли варианти таклифи 

 

Мазкур бино-иншоотларни ер ости ёки ер устига қуриш варианти, юқорида 
айтилганидек, объект жойлашган ҳудуднинг релъефи, тупроқ-асос талабларидан келиб чиқиб 
белгиланади. Жумладан, Бухоро вилояти шариотида ер ости сувларининг  сатҳи баландлиги 
ва агрессивлик даражаси баландлиги сабабли, ер ости автотураргоҳларни қуриш унчалик 
тўғри бўлмайди. Бизнинг шароитимизда қаватли автотураргоҳлар қуриш тўғри бўлиб, бино 
томидан ҳам фойдаланиш мумкин, яъни энг юқори қаватнинг устини енгил конструкцияли 
айвон билан ёпиш моддий ва табиий шароитга мос бўлади, ундан ташқари бу объектнинг ён 
томонларини девор билан ёпиш керак бўлмайди (фақатгина енгил чамбара билан тўсилади, 

холос) ва бинони иситиш ёки совутиш зарурати йўқлиги, уларни қуриш харажатларини анча 
камайтиришга ҳамда иқтисодий самарадорликнинг юқори бўлишига олиб келади [1]. 

Худди шундай муаммо, мен анча йиллардан буён ишлаб келаётган, Бухоро 
муҳандислик-технология институти биноси атрофида ҳам мавжуд бўлиб, ҳар куни юзлаб 
автомобилларнинг кўча-йўлнинг қатнов қисми четида турганлигига гувоҳ бўламиз, охирги 
йилларда янгидан ташкил  этилган автотураргоҳ, мавжуд муаммони ечиб билмайди, чунки 
бу автотураргоҳга бор йўғи 80-100 та автомашина сиғади, холос. Ҳисоб-китобга қараганда 
ушбу автотураргоҳ институтда ишловчи педагог ва ходимларда мавжуд бўлган машиналар 
билан тўлиб қолади, қолган автомобиллар яна кўчада қолаверади. Демак,  институт 
ҳудудининг шимоли-ғарб  томонида бўш турган ер майдонида, келажак учун қаватли 
автотураргоҳ қуриш зарурати мавжуд бўлиб, ушбу масала эътиборга молик деб ҳисоблайман 

[2].    

1-расм. Автотураргоҳнинг ер остига кириш ёки бино томидаги варианти таклифи. 

 

Юқорида айтилганлардан ташқари, янгидан қурилиши кўзда тутилган автотурар-гоҳлар 
қурилишида ва айниқса, уларни лойиҳалаш пайтида бизнинг қуруқ-иссиқ иқлим шароитимиз 
талабларидан келиб чиқиб, автотураргоҳлар бўш ва очиқ майдон сифатида эмас, балки 
йўлаклар қатори орасида, кўкаламзор-дарахтзорлар ташкил этилиши, яъни соя-салқин 
муҳитни яратиш лозим, деб ҳисоблайман, бу эса ўз навбатида, автотураргоҳ-ларнинг асфальт 
юзасини ва автомобилларнинг ўзини қаттиқ қизиб кетишдан сақлайди ҳамда шаҳар-

қишлоқнинг экологик муҳитининг яхшиланишини таъминлайди, деб умид қиламан [4]. 

cheklanganligi, infratuzilma kamchiliklari va ularni bartaraf etish bo‘yicha takliflar ham keltirilgan. Tadqiqot 

